
Berriak

Pobridentzia Andra Mari
Ikastetxekoek San Andres azoka
ospatu zuten azaroaren 28an eta, Pintxo
Lehiaketa egin ondoren, lau sari banatu
ziren: 1-Pintxo orekatuena. 2-Pintxo lan-
duena. 3-Pintxo jangarriena. 4-Pintxo
politena.
Azaroaren 29an Probidentziako jaia
ospatu zen goizean eta primeran pasatu
zuten ikasle eta irakasleek.
Abenduaren 3an Tolosako Nazioarteko
Txotxongilo Erakusketara txangoa egin
zuten Aldatzekoek. Goizean museoa ikusi
zuten eta txotxongilo saio bat. Gero,
Tolosako Beotibar frontoian bazkaldu
zuten. Arratsaldean beste txotxongilo saio
bat ikusi ostean, Eibarrera bueltatu ziren.
Itzela!

Abenduaren 3a, Euskararen Eguna, egun
handia izan zen Urkizu eskolan.
“Euskararen dorrea” eraiki genuen. Oso
polita dago eskolako sarreran. 5. eta 6. mai-
lako ikasle batzuk Udaletxera joan ziren
“Zirikadak” liburuaren irakurketa ozenean
parte hartzera. Arratsaldean, Guraso
Elkartekoek txokolate goxoa banatu ziguten.
Ze jatorrak diren Guraso Elkartekoak!
Abenduaren 10ean, “Kontsumo tailerrak”
izan genituen Urkizun. Lehenengo eta biga-
rren zikloetako ikasleek hartu zuten parte.
Oso interesgarria izan zen bertan egin eta
ikasitakoa. 
Gabonak badatoz eta Urkizu eskolan
zuhaitz eder bat jarri dugu, baina ez nola-
nahikoa. Gure zuhaitza magikoa da; bai,
eskolako haur txikiek euskara erabiltzen
dutenean, zuhaitzari gero eta argi eta
apaingarri gehiago agertzen zaizkio.
Harrituta geldituko da Olentzero bera ere,
eskolara etortzen denean; izan ere, urtero
bezala bisitutuko baikaitu. Zer ekarriko ote
digu aurten?
Abenduaren 22an hartuko ditugu oporrak
eta, auzune guztia konturatu dadin, gabon
kantak abestuz kalejira egingo dugu (egu-
raldiak lagatzen badigu). Etorri zeu ere
gurekin abestera!
Amaitzeko, Urkizu eskolako ikasle, langile
eta guraso guztien partez, ZORIONAK ETA
URTE BERRI ON Txikittoren arduradunentzat
eta eibartar guztientzat.

AARRGGIITTAARRAATTZZAAIILLEEAA::  ““......eettaa  kkiittttoo!!””  EEuusskkaarraa
EEllkkaarrtteeaa,,  UUrrkkiizzuu,,  1111  --  ssoollaaiirruuaarrtteeaa..
2200660000  EEiibbaarr..  TTeell::  994433  220066777766..
EERRRREEDDAAKKZZIIOO KKOONNTTSSEEIILLUUAA::  EEkkhhii  BBeellaarr,,
KKoollddoo  MMiittxxeelleennaa  eettaa  EEiibbaarrkkoo
iikkaasstteettxxeeeettaakkoo  oorrddeezzkkaarriiaakk..
AADDMMIINNIISSTTRRAAZZIIOOAA::  MMaarriissooll  UUrriiaarrttee..
EERRRREEDDAAKKZZIIOOAA,,  MMAAKKEETTAAZZIIOOAA EETTAA BBAANNAAKKEETTAA::
EEkkhhii  BBeellaarr,,  AAiinnhhooaa  LLuuzz
eettaa  KKoollddoo  MMiittxxeelleennaa..

ARGAZKIAK:  ...eta  kitto!  a ldizkariko
argazki  artxiboa,  Ekhi  Belar
eta  Koldo  Mitxelena.
AZALEKO ARGAZKIA:  Ekhi  Belar .
TIRADA:  1.350  ale.
INPRIMATEGIA:  GERTU  koop.  (Oñati).
COPYRIGHT-A:  Txikitto!
LEGE-GORDAILUA:  SS-1111/96

Arrateko Andra Mari ikastetxetik
denok agurtzen zaituztegu eta Gabon
zoriontsuak izan ditzazuela opa. Pasatu
ditugu jada hainbat jai, gertaera eta
abar. Gaztañerre ospatu eta gero,
Sanandresak gogo handiz prestatu
genituen eta oso jai polita izan genuen
eskolan denon partaidetzarekin: ikasle,
irakasle eta guraso; beraz, denei
eskerrik asko. Berehala heldu zaigu
Euskararen Eguna eta  txapak egin
ditugueskolako ume guztiontzat,
oraingoan ere gurasoen laguntzaz,
euskara bultzatzeko eta, beste guztiok
bezala, Udaletxeko irakurketan parte
hartu dugu.
Horrez gain, Odol Emaileekin arratsalde
bat pasatu dugu 5. eta 6. mailakoak,
egiten dutena jakiteko eta, baita,
zertarako eta nola ere.
Txotxongiloak ere herrian ditugu eta
ikuskizunetara joan gara H.H., eta 1. eta

2. mailakoak abenduaren 3an, eta beste
guztiak hurrengo egunean. 
Ez dizuegu askoz gehiago kontatuko,
zuek ere gu bezala antzeko lanetan
arituko zinetelako; gainera, eskolako
lanak aurrera ateratzen eta Olentzero
eta ospakizunetan pentsatzen. Laster
kalejira iritsiko zaigu eta hau ere
prestatzen ari gara; beraz, agur eta
laster arte!

ARGITARATZAILEA:  “...eta  kitto!”  Euskara
Elkartea,  Urkizu,  11  -  solairuartea.
20600  Eibar.  Tel:  943  206776.
ERREDAKZIO KONTSEILUA:  Ekhi  Belar,
Koldo  Mitxelena  eta  Eibarko
ikastetxeetako  ordezkar iak.
ADMINISTRAZIOA:  Marisol  Uriarte.
ERREDAKZIOA,  MAKETAZIOA ETA BANAKETA:
Ekhi  Belar,  Ainhoa  Luz
eta  Koldo  Mitxelena.

AARRGGAAZZKKIIAAKK::  ......eettaa  kkiittttoo!!  aallddiizzkkaarriikkoo
aarrggaazzkkii  aarrttxxiibbooaa,,  EEkkhhii  BBeellaarr
eettaa  KKoollddoo  MMiittxxeelleennaa..
AAZZAALLEEKKOO AARRGGAAZZKKIIAA::  EEkkhhii  BBeellaarr..
TTIIRRAADDAA::  11..335500  aallee..
IINNPPRRIIMMAATTEEGGIIAA::  GGEERRTTUU  kkoooopp..  ((OOññaattii))..
CCOOPPYYRRIIGGHHTT--AA::  TTxxiikkiittttoo!!
LLEEGGEE--GGOORRDDAAIILLUUAA::  SSSS--11111111//9966

EEiibbaarrkkoo  UUddaallaakk  
ddiirruuzz  llaagguunndduuttaakkoo  aallddiizzkkaarriiaa

Denborapasak

OOPPAARRIIAAKK  JJAASSOOTTZZEEKKOO  ZZUUHHAAIITTZZAA  PPRREESSTTAATTUU
DDUUGGUU..  MMAARRGGOOTTUUKKOO  DDUUZZUU??

22000099KKOO  AABBEENNDDUUAA

Ipuina

arikastañaren garaia zen,
1941. urtea gutxi gora behe-
ra. Naroa eta Amaia bikiak
ziren. Naroa morena eta begi
marroiekoa; Amaiak, berriz,
ile hori-horia zeukan eta begi

argiak. Biak nahiko altuak ziren, 11 urte zituzten
eta meheak ziren. Oso jatorrak ziren, baina hase-
rretzean ondo haserretzen ziren.

Tuteran bizi ziren neska biak. Nafarroa hego-
aldean dago Tutera eta Ebro ibaia pasatzen da ber-
tatik, oso emankorra dena. Herria txikia da, baina
oso polita. Herrian gehienek lanean jarduten dute
egun osoan familia aurrera ateratzeko.

Neska biak eta bere familia bidaia batera zio-
azenean gertatu zen istorio hau. Bidaiatzen zebil-
tzala behelainoa jaitsi eta neska biak desagertu
ziren. Baina nora?

Neskak etorkizunean bidaiatzen hasi ziren,
baina bapatean lurrera erori eta zorabiatu egin
ziren. Esnatzerakoan ume batek etengabe begira-
tzen zien.

Bikiak, beldurturik, ohearen atzealdera joan
ziren, umea errobota zelako! Errobotak, harritu-
rik, hau esan zien:

-Lasai egon, ni ez naiz gaiztoa eta zuen lagu-
na izan nahi dut.

Hori esan eta zukua eskaini zien. Bikiak gero
eta gertuago zeuden robotarengandik, konfidan-
tza hartu baitzuten.

Geroxeago, Maria izeneko neskatila bat ager-

tu zen. Bikiak zeuden gelara heldu zenean, festa-
ra elkartzea erabaki zuen; eta, handik gutxira,
errobotak eta Mariak Naroa eta Amaiari ordena-
gailuan eta Nintendo DS-an jolasten erakutsi zie-
ten, ez baitzekiten.

Konturatu gabe, orduak eta orduak igaro
ziren. Errobotak erloju bat zeukan eta, hamabiak
zirenean, hamabi aldiz jo zuten kanpaiek. Amaia
eta Naroa euren herrira itzuli behar ziren, baina
ez zekiten nola. Orduan, errobotari laguntza eska-
tu zioten.

Denetarik zeukan eta denboraren makina era-
biltzea proposatu zuen.

Handik denbora gutxira biak Tuterara itzuli
ziren, baina ez lehen bezala, ez horixe, orain
badakitelako etorkizuna nolakoa izango den.

Maider Alcoba

Bapateko deskarga

MM

Emakume adar-jotzaile bat harategira
doa eta zera esaten du:
-Xabi, txerri-hankarik daukazu?
-Nola ez, bada!
-Orduan, zergatik ez zoaz zirkora
lan egitera?

Nora Santos

Behin batean maisuak galdetu
zion Jaimitori:
-Zer da kanibal bat?
-Ez dakit –erantzun zion Jaimitok.
Maisuak, errazteko asmoz,
galdetzen dio:
-Zure gurasoak jaten badituzu, zer
zara?
-Bada, umezurtza.
Igor Bilbao eta Unai
Fernandez

Gizon bat sendagilearengana doa
eta esaten dio:
-Sendagile jauna, 59 segundotan
hil egingo naiz.
-Ba, itxaron minutu bat.

Jone Arizaga

Zoroetxe batean urtero froga bat
egiten zen, eta paretean ate bat
margotzea zen froga. Eguna heldu
zenean, denak joan ziren atera,
bat izan ezik. Orduan, medikuak
esan zuten: “Hau sendatuta
dago”.
Zoro batek, bestetik, galdetu zion
atera joan ez zenari:
-Zergatik ez zara atera joan?
-Nik daukadalako giltza.
Ander Velasco

Ingeles bat, frantsez bat eta
euskaldun bat elkartzen dira.
Orduan, ingelesak dio:
-Nik Everestera igo, paratxutean
jaitsi eta, erortzean, ipurditik
sartzen dut mendia.
Eta frantsesak:
-Ba ni Eiffel dorretik bota eta
ipurditik sartzen dut.
Orduan, euskaldunak:
-Ba nik baserri atzean 1,50 kg-ko
asuna daukat; ea nork sartzen
duen hori ipurditik.

German Gomez

Txisteak

Gizon bat dendara doa eta esaten
du:
-Hortzeko pasta nahi dut.
-Nola emango dizut pasta ez
baduzu zepiloa ekarri?
Hurrengo egunean:
-Betuna nahi dut.
-Nola emango dizut betuna ez
badituzu zapatak ekarri?
Hurrengoan:
-Sartu eskua poltsikoan.
Sartzen duenean…
-Hau kaka da!
-Hori bada, ipurdia garbitzeko
papera nahiko nuke.
Alaitz Gonzalez

Zer egiten du Tontolandiako gizon
batek Joko Olinpikoetan
irabiagailu batekin?
Errekorra gainditu.

Maialen Zulueta

Badaude pertsona bi. Batek olibak
lapurtu ditu eta besteak meloiak.
Bakoitza bide batetik doa eta
olibak lapurtu dituena poliziak
gelditzen du, orduan, olibak
ipurditik sartzen ditu. Barrezka
hasten da eta poliziak
galdetzen dio:
-Zergatik egiten duzu barre?
-Nire laguna meloiekin datorrelako.

Nerea Santillan

Hiru gizon ‘Ea nork duen zakil han-
diena’ lehiaketara doaz. Orduan,
zubi batean daude eta autoak
pasatzen dira azpitik.
Lehenengoarenak 3 metro neurtzen
ditu. “Ondo!”. Bigarrenarenak
7 metro. “Oso ondo!”.
Hirugarrena doa eta gorputza
mugitzen hasten da; orduan,
aurkezleak galdetzen dio:
-Zer egiten duzu?
-Autoak sahiesten nabil.

Ibon Barrena

Egun batean neska batek sofan
bazkaltzen du eta pixkat zikintzen
zaio. Orduan, hautsaren izpiritua
agertu eta hau esaten dio:
-Ez baduzu zikindutakoa gaueko
hamabiak baino lehenago
garbitzen, ikusiko duzu!
Neska garbitzen hasten da, baina
ez du lortzen. Arratsaldeko bostak,
zazpirak, gaueko hamarrak…
-Ai ene!
Gaueko hamabiak heltzen dira eta
hautsaren izpirituak esaten dio:
-Ez duzu garbitu… beraz, erosi
spray on bat supermerkatuan,
neska!

Ane Crucelaegui

Ohianeko erregeak festa bat egin
nahi du; orduan, ohianeko
animalia guztiak joatea nahi du
eta denei deitzen die. Aho
zabaleko igela ere badoa.
Festa heltzean, erregeak esaten du:
-Janari asko egongo da!
-Oso ondo!
Eta igelak dio:
-Zeinen ongi pasatuko dugun.
Lehoiak:
-Musika egongo da.
-Oso ondo!
Eta igelak:
-Zeinen ongi pasatuko dugun.
Orduan, lehoiak erdi haserre zera
esaten du:
-Baina ezin dira joan begi handiko
animalia berdeak!
Eta igelak:
-Kokrodilo gaixoa…

Nerea Ballester

22000099KKOO  AABBEENNDDUUAA

Txikihoroskopoa

Ez zara oso formala izan 2009an
eta ondo dakizu hori. Hala ere,
ez dago zalantzarik pertsona ona
zarenik. Zure alde ona gehiago
erakutsi.

Normalean baino lasaiago zaude
Gabonen aurretik. Zergatik?
Nagusitzen ari zaren seinale da
hori eta beste modu batean
hartzen dituzula gauzak.

Konturatu zarenerako 2010.
urtea hor dago. Oinetatik
hondartzako hondarra kentzen
zenbiltzan orain dela gutxi eta,
begira, Gabonak dira jada. Ondo
pasa ezazu!

Gabon ezberdinak biziko dituzu,
arraroak, baina benetan
zoriontsuak. Espero ez dituzun
gauzak gertatuko zaizkizu,
hori ziur.

Amets eta desio asko daukazu
2010era begira. Hala ere, gauza
bat eskatzea da eta beste bat
horiek betetzea. Ahaleginak,
gutxienez, egin beharko dituzu.

Olentzero ondo portatu da beti
zurekin, eta zu Olentzerorekin?
Begirune pixka bat izan eta
utziozu pare bat gaileta
gutxienez. Gosez hilko
da bestela!

Zergatik jaten diren hamabi
mahats urte berriari harrera
emateko? Etxean galdetu, hemen
horoskopoa soilik irakurri
dezakezu. Astroek urte
zoragarria iragartzen dizute.

Oso ona izan zara aurten.
Eskolan fin ibili zara, lagunak
maite dituzu eta eurak zu, eta
familiakideentzat azukre
koxkorra zara. Ea 2010an berdin
jarraitzen duzun.

Beno, amaitu duzu Olentzerori
bidali beharreko eskutitza.
Behingoz! Ezin zenuen zerrenda
motzagoa egin? Etxean ez
zaizkizu hainbeste gauza sartzen.

Aspaldian espero zenuen oparia
jasoko duzu Gabonetan. Ilusio
handia egingo dizu eta duzun
guztia baloratzen
lagunduko dizu.

Urteak pasa ahala, gero eta
Gabonetako abesti gehiago
ikasten dituzu eta kokoteraino
dituzu etxekoak. Laga iezaiezu
atsedenerako tartetxo bat.

Gauza onak gertatuko zaizkizu
Gabonetan; baina, tamalez, ez
duzu behar den bezala gozatuko,
nahiko makal ibiliko baitzara.
Zaindu zaitez!

www.ludoteka.com/jokoak
Pentsatu edozein mahai joko.
Edozein. Ba webgune honetan aurki-
tuko duzu; izan ere, 60 jokotik gora
daude bertan. Jokatzea, gainera,
erreza da. Izena eman besterik ez
daukazu, jokatu nahi duzun jokoan
klik egin eta kitto! Gainera, zure kon-
tua sortzean txapelketa ezberdinetan
parte hartzeko aukera izango duzu eta egin dituzun estadistika guz-
tien berri izango duzu. Xakea, tutea, musa, partxisa, damak, briska,
txintxoia, zazpi eta erdia… Imagina dezakezun edozein joko dago
eskuragai. Beraz, bikoterik ez badaukazu jokoan egiteko, badakizu,
jo webgune honetara eta kitto!

www.gabonak.com
Gabonak, batez ere, familia eta lagu-
nekin bizi izaten dira. Orain, interne-
ten bizitzeko aukera ere egongo da.
Webgune honetan Olentzeroren gai-
neko informazioa jaso ahal izango
duzu. Zein da bera? Nola irudikatzen
du herriak? Zein ohitura dago bere
inguruan? Abestiek ere badute bere
txokoa eta, Gabonetako kanten letrez gain, mp3 formatuan jaitsi ahal
dira ordenagailura. Horrez gain, denborapasak ere badaude (margo-
tzeko orriak, eskulanak…), antzerkiak (Olentzeroren errobota,
Olentzeroren jantzi berria…), pantailarako irudiak jaitsi ahal dira, eta
ona ala gaiztoa izan zaren jakiteko testa egin daiteke. Gainera,
Gabonak beste hizkuntzetan nola ospatzen diren jakiteko aukera ema-
ten da eta, nola ez, Olentzerori eskutitza idatzeko ere.

Euskera izan zen nagusi abenduaren 3an udaletxean.
Euskeraren Nazioarteko Eguna ospatzen zen eta sekulako
arrakasta izan zuen. Goizeko 08.00etan hasita herriko
politikari, kolektibo, elkarte, ikasle eta beste hainbat
lagun bildu zen udaletxean Juan San Martinen
‘Zirikadak’ eta ‘Eztenkadak’ liburuak ozen irakurtzeko.
500 irakurle guztira. Euskeraren 500 ordezkari.

E u s k e r a r e n  E g u n a :

e g u n  h a n d i a

erreportajea

22000099KKOO  UURRRRIIAA 15

Erreportajea

Multikirolak
onek hiru urteko esperientzia
dauka Multikiroletan, baina
aurrenekoa da Valeriarentzat.
Biak, hala ere, oso gustura
dabiltza eta euren erantzunetan

igartzen da hori. Eskubaloian dabiltza
orain eta foballa noiz egin irrikitan
daude, euren berbetan.
-Multikiroletan
izena eman
duzue aurten,
baina noiztik
zabiltzate
honetan?
Valeria: Aurtengoa
da nire lehen aldia;
aurretik ez naiz
Multikiroletan ibili.
Jon: Ni 3. mailan
hasi nintzen eta
orain 5.ean nabi;,
beraz, urte hau da
nire hirugarren
denboraldia.
-Zer moduz doa
Multikiroletako
lehen txanpa
hau?

Biek: Ondo.
Jon: Betiko
moduan.
-Zuk esperientzia
izan duzu, Jon,
baina lehen
aldia da
zuretzat, Valeria.
Zergatik erabaki
zenuen izena
ematea?
Valeria: Lagunekin
batera egon eta
eurekin kirola
egiteko gehienbat.
-Zein kirol egiten
zabiltzate orain?
Biek: Eskubaloia.
-Zer egiten
duzue

entrenamendue-
tan eskubaloia
lantzeko?
Jon: Paseak,
‘mareito’, batzuetan
partiduak jokatzen
ditugu eta, jokatzen
ez baditugu,

J

Kmultikirola····················

Jon Rementeria
eta Valeria Morillo:
“Denok gaude jada
Multikirolean”

jokaldiak entsaiatzen
ditugu: gure artean
paseak eman eta
atera jaurtitzen
dugu.
-Zertan ibili
zarete
eskubaloia baino

lehen?
Jon: Atletismoa eta
waterpoloan.
Valeria: Ni
atletismo eta
patinajean.
-Eta zein kirol
egitea geratzen
zaizue?
Biek: Errugbia eta
foballa.
-Zein da
guztietatik
gehien gustatzen
zaizuena?
Biek: Foballa.
-Eta gutxien?
Biek: Errugbia.
-Zergatik?
Valeria: Nahiko

gogorra dela
esango nuke.
-Valeria zuk
eman duzu
pausua eta
izena eman duzu
aurten
Multikiroletan.
Nola animatuko
zenituzkete
besteak izena
ematera?
Biek: Etortzeko
esango genieke,
izan ere,
gero eta jende
gehiago
animatzen da
eta hor gaude
denak jada.

Txikinkesta

JJOONNEE
EETTXXEEBBEERRRRIIAA..
8 urte

Gauza asko,
baiña
garrantzitsuena
gizurrezko txakur
bat da. Erdipurdi
portatu naizela
esango neuke,
baiña ez dot uste
ikatza ekarriko
destenik.

MMIIKKEELL
SSIIMMOONN..
8 urte
Pasapalabraren
jokua, Monopoly
klasikua, FIFA
2010, Neguko
Joku Olinpikuen
jokua eta baloi
bat. Dana
ekartzia espero
dot ondo portatu
naizelako.

ZZeerr  eesskkaattuukkoo  ddeettssaazzuu
OOlleennttzzeerroorrii??

Atxikinkest

Bere zakuan azken oparixak sartzen dihardu
Olentzero Urkotik jaitsi baiño lehenago.

Holan, badakizue, eskutitzak ahalik
eta azkarren bialdu!

AANNDDOONNII
DDEE AANNDDRREESS..
7 urte
Kotxien zirkuito
bat eskatu dot.
Zirkuitua zuk
montatzen dozu
eta gero kotxia
bertan ibiltzen
da. Gaiñera,
Gormiti izeneko
panpiña be
eskatu dot.

AANNIIEE
EERRKKIIAAGGAA..
8 urte
Wii-a eskatu
detsat; ezer
gehixago. Hori
ekarri ezkero,
oso konforme
egongo nintzan;
gaiñera, ondo
portatu naiz,
betiko moduan.



························

Eskulanak

Benetako pilotua izan zaitez hegazkin
bat sortuz kartoizko tutu batekin!
Pausu hauek jarraitu eta ikusiko duzu
zeinen erreza den.

MATERIALA:
-Sukaldeko paperaren
kartoizko tutua.
-Kartoizko arraultz-ontzia.
-Kartoia.
-Guraizeak.
-Margo hori, berde, zuri eta
beltza.
-Pintzelak.
-Errotulagailua.
-Puntzoia.

Hegazkinaren hegal eta
atzeko aldea marraztu
eta moztu kartoizko
zati batean.

Kartoizko tutuan hegazkinaren
hegalak eta atzeko aldea
kokatuko dituzun lekuan marka
bat egin errotulagailuarekin.

Hegalak eta atzeko
aldea eurei dagokien
zuloetatik sartu.

Arrautz-ontziaren
zatietariko bat
moztu.

Moztutako zatia sukaldeko paperaren
kartoizko tutuaren aurreko aldean sartu.

hegazkina

Keskulana························

································

Hegazkina horiz margotu eta zertzelada
berdeak eman.

Leihoak zuriz margotu
eta markoak beltzez.

AUKERA GEHIAGO:
Nailonezko haria itsatsi
dezakezu hegazkinaren
erdian eta zure logelako
sabaitik eskegi.

hegazkina

Zer irakurri

MISTER POPOFF HEGAZKINTXOAN HELTZEN DA INORK
EZAGUTZEN EZ DAUZAN URRUTIKO LURRETARA, GAU ETA EGUN

IBILTEN DA KANTUAN BERE GITARREAGAZ, ENTZUNAREN
ENTZUNEZ JENDEA ERO HUTS BIHURTU ETA AURKITZEN DA�UAN
GUZTIA JATEN HASTEN DA: ZUHAITZAK, TXORIAK, LEHOIAK, ERA-
BATEKO INDIGESTIOAN; UNTZI ESKERGA BAT JATORKE LAGUNTZE-
RA GIZAIGEL, OREKARI ETA NESKATILAK HANKA-MAKILA LUZEEN

GAINEAN.

mister popoffen abestia

LUKAS IZENEKO MUTIKO BATEN, IZENIK GABEKO MENDI BIREN ETA
ULU �KARAGARRI BATEN ISTORIOA IRAKURTZEKO AUKERA DUZU.

BIGARREN KONTAKIZUNEAN JENERAL BAT ETA BERE GUDAROSTEAK
HAZI NIMIÑO BATEKIN BIZI IZANDAKOEZ GOZATUKO DUZU. HIRUGA-
RREN, NEW HAMPSHIRE ROCKET BASERRIKO HANSA OILO BITXIA-

REN KASUA EZAGUTUKO DUZU...

ilargi amandrearen ipuinak

JUANI EZ ZITZAION ASKO GUSTATZEN IRAKURTZEA,
BAINA BEHIN LIBURUTEGIRA JOAN ZEN LAGUN BATI

LAGUNTZERA. ETA, BERAK NAHI GABE, EGUNDOKO ‘MUGIDAN’
SARTU ZEN… INES LIBURUZAINAK BETAURREKO BITXI BATZUK

ZITUEN, BETAURREKO MAGIKOAK! GAU BATEAN, JUANEK
ISILKA ETA EZKUTUAN JANTZI ZITUEN BETAURREKO HAIEK, ETA

ABENTURA LILURAGARRIENAK BIZI IZAN ZITUEN.

mugida liburutegian

Juan San
martin
liburutegian

Izer irakurr

NOR DA GERONIMO STILTON? NEU NAIZ! SAGU BAT, BURUA
APUR BAT HODEIETAN EDUKITZEN DUENA… EGUNKARI BATEN
ZUZENDARIA NAIZ, BAINA IDAZTEA DA GEHIEN MAITE DUDANA.
HEMEN, SAGURAINEN, SAGUEN UHARTEAN, NIRE LIBURUAK OSO
OSPETSUAK DIRA! BAINA, ZER DIOZUE: EZ DITUZUELA
EZAGUTZEN? BADA, ISTORIO DIBERTIGARRIAK DIRA,
GAZTANBERA SAMURRAK, BEHIAZABAL GAZTA BEZAIN GOZOAK,
GAZTA ZAHARRA BEZAIN ZAPORETSUAK.

stilton dut izena,
geronimo stilton

GARAI NAHASIAK DIRA FRANTZIAN. NAPOLEONEN ARMADAK
ERRUSIAN JASANDAKO PORROTAK HANKAZ GORA JARRI DU HERRI
GUZTIA. NAPOLEON ELBA IRLARA ERBESTERATU DUTE, BAINA BERE
AZKEN JARRAITZAILEEK HANDIK ATERA NAHI DUTE LEHENBAILEHEN,
BOTEREA BERRESKURATU ASMOZ. PELLOTI ESKATU DIOTE
LAGUNTZA KONSPIRATZAILEEK, ETA KORTSARIO LAPURTARRAK
BERE ENEGARREN ABENTURARI EKINGO DIO MEDITERRANEO
URETAN, ARRISKUZ ETA EZUZTEZ BETETAKO ISTORIOA.

pellot eta
enperadorearen bahiketa

VANESSA FOBALLZALE AMORRATUA DA; FOBALLEKO ARROPAK SOILIK
JANZTEN DITU ETA GIZONEZKOEN SELEKZIO NAZIONALEAN
JOKATUKO DUEN LEHEN EMAKUMEA IZAN NAHI DU. BERE TALDEA,
NESKATOENA, EZIN DU IKUSI ERE EGIN; HORREKIN EZ DU SEKULA
IRABAZIKO. BIZITZERA BESTE HERRI BATERA JOATEN DIRENEAN,
AITAK MUTIKOEN TALDE BATERA ERAMATEN DU ENTRENATZERA...

futbolari basatiak:
vanessa ausarta

eibarko
liburudendetan
salgai

Gabonetako oporrak har-
tuko dituzte herriko
umeek berehala. Urteko

sasoi honetan eguraldia ez da
lagun, baina herrian egongo
den aisialdi eskaintza zabala
handiegia da etxean gelditzeko.
Dibertigarriak, behintzat, izan-
go dira Gabonak.

Antzerkia izango da
Gabonetako protagonistetako
bat. Abenduaren 19an, adibidez,
Deabru Beltzaren ‘Gabon kon-
tuak’ antzezlana egongo da ikus-
gai 11.00etan eta 12.30etan
Coliseoan (euro bat + Eibar
Merkatalgune Irekiaren bonoa

edo 5 euro). Abenduaren 27 eta
28an Roseland Musicalen ‘Las mil
y una noches’ egongo da
Coliseoan 17.00etan, prezio
berean, eta abenduaren 29 eta
30ean magia ikuskizuna Anyo
Zañarturen eskutik 19.00etan.

GUAI Armerian
Gabonetan klasikoa da

GUAI. Aurten ere Armeria
Eskolan kokatuko da, abendua-
ren 26tik urtarrilaren 4ra, eta
joko eta tailer ezberdinak izango
dira bertan. Eguneko sarrerak
GUAI-n egongo dira salgai, 3,5
euroko prezioan. 30ean Anyo-

Denak kalera Gabonetan!

GabonaK

Zañarturen ‘Magia’ 19.00etan
ikusi ahal izango da Coliseoan,
prezio berean baita ere.

Horrez gain, berritasun beza-
la, Gabonetako feria egongo da
hilaren 19tik urtarrilaren 10era
Txaltxa Zelain eta Urkizun.
Bertan, umeentzako nahiz hel-
duentzako barraka eta jolas-
makinak izango dira. Zortzi egu-
netan doan ibili ahal izango da
barraketan; eta gainontzekoetan
1,5 euro ordaindu beharko da.

Olentzero dator herrira
Abenduaren 24an, ohikoa den

legez, Olentzerok Urkoko borda

laga eta herrira jaitsiko da opariak
banatzera herriko etxeetan. Hala
ere, aurretik, opariak banatuko ditu
17.00etan udaletxean. Ondoren,
18.00etan, kalejira egingo du
Olentzerok, Musika Eskolako soinu
ikasle eta trikitilarien laguntzarekin.

Urtarrilaren 5ean, bestetik,
Erregeek hartuko dute kalea.
17.30etan Ipuruako Dantza
Garaikide taldeak, Ipurua
Gimnasia Erritmikako taldeak
eta Ballet Eibarresek emanaldia
eskainiko dute Astelenan.
Ondoren, 18.30etan, Erregeen
Kabalgata egingo da herriko
kaleetan.

